
Annotatsiya: Mamlakatning ijtimoiy-iqtisodiy taraqqiyoti, investitsiya-innovatsiya faoliyatining rivojlanishi, tarmoq va 
sohalarda iqtisodiy o‘sishning yuz berishi, ko‘p jihatdan, investitsion muhitga bog‘liq bo‘ladi. Shu jihatdan ushbu maqolada 
bilan investitsiya muhiti atamasining iqtisodiy mohiyatini tavsiflash, investitsiya muhiti va unga ta’sir etuvchi omillari 
o‘rganilgan.

Kalit soʻzlar: investitsiya, investitsiya muhiti, investitsiyaviy jozibadorlik. 

Abstract: The socio-economic development of the country, the development of investment and innovation activities, 
economic growth in industries and sectors largely depend on the investment climate. In this regard, the article reveals the 
economic essence of the term “investment climate”, studies the investment climate and the factors influencing it.

Key words: investments, investment climate, investment attractiveness.

Аннотация: Социально-экономическое развитие страны, развитие инвестиционной и инновационной деятельности, 
экономический рост в отраслях и секторах во многом зависят от инвестиционного климата. В связи с этим в статье 
раскрывается экономическая сущность термина «инвестиционный климат», изучается инвестиционный климат и 
факторы, на него влияющие.

Ключевые слова: инвестиции, инвестиционный климат, инвестиционная привлекательность.

K I R I S H
Mamlakatimizda qulay investitsiyalar muhitini yaratish, to‘g‘ridan-to‘g‘ri investitsiyalarni faol jalb qilish, 

shuningdek, sohada faoliyat yuritayotgan mahalliy va xorijiy investor hamda tadbirkorlarning huquqlarini 
kafolatlashga alohida e’tibor qaratilmoqda. Shu bilan birga, investitsiya faoliyatini asossiz tekshiruvlardan 
himoyalashni kafolatlash, investorlarning kafolatlari, huquq va majburiyatlari hamda ularni davlat tomonidan 
qo‘llab-quvvatlash, shuningdek, amaldagi investitsiya qonunchiligini ilg‘or xalqaro standartlar, jumladan 
Jahon savdo tashkilotining qoidalariga moslashtirish zarurati bugungi kunning talabi bo‘lmoqda.	 Joriy yil 
16-yanvar kuni Prezident Shavkat Mirziyoyev raisligida investitsiyalarni keng jalb etish va eksport hajmini 
oshirish borasidagi ishlar natijadorligi hamda kelgusidagi asosiy vazifalar muhokamasi bo‘yicha videoselektor 
yig‘ilishida: “... kuchli investitsiya siyosati natijasida iqtisodiyot barqaror o‘sib kelayapti. Xususan, 2024-yilda 
yalpi ichki mahsulot 6,5 foizga oshib, 115 milliard dollarga yetdi. Xorijiy investitsiya 1,6 barobar o‘sib, qariyb 35 
milliard dollarni tashkil qildi. Qiymati 10 milliard dollarlik 242 ta yirik va o‘rta loyihalar ishga tushdi. Eksport ilk 
bor 27 milliard dollarga yetdi.”.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz52

YA S H I L  I Q T I S O D I Y O T  VA  TA R A Q Q I Y O T 2025-yil, 17–18-aprel. 
maxsus son / № 5

M A V Z U G A  O I D  A D A B I Y O T L A R  S H A R H I
Investitsiyaviy muhitning mazmuni va mohiyati Jahon banki ma’ruzalarida, turli reyting agentliklari 

ma’lumotlarida, turli iqtisodiy adabiyotlarda hamon turlicha talqin qilinayotganligini ham alohida e’tirof etish 
kerak. Masalan, Jahon banki guruhining 2005-yildagi jahon taraqqiyoti haqidagi ma’ruzasida investitsiya muhiti 
tushunchasi «kompaniyalar imkoniyatlarini aniqlovchi va ularda har bir joyning o‘ziga xos va ularda samarador 
investitsiyalarni amalga oshirishga, ish joylari barpo etishga va o‘z faoliyatini kengaytirishga rag‘batlantiruvchi 
kuchni shakllantiruvchi omillar majmuasi» [6] tarzida tavsiflangan. Rossiyaning «Ekspert» reyting agentligi 
ma’lumotlariga qaraganda, «investitsiya muhiti mamlakat yoki hududning obyektiv imkoniyatlarini (investitsiya 
salohiyati) hamda investorlarning faoliyat yuritish shart-sharoitlarini (investitsiya xavfi) o‘z ichiga» [4] oladi. 
Ko‘plab rus olimlarining fikricha, «investitsiyaviy muhit investitsiya jarayonlari sodir bo‘ladigan muhitni 
anglatib, u siyosiy, iqtisodiy, yuridik, ijtimoiy va boshqa omillar ta’sirida shakllanadi».[8] Investitsiya muhiti 
borasida tadqiqotlar olib borgan mahalliy iqtisodchi olimlardan X. Imomov fikricha, «investitsiya muhiti – 
muayyan mamlakatga (yoki hududga) investitsiyalar kiritishning maqsadga muvofiqligi va jozibadorligini 
belgilaydigan iqtisodiy, ijtimoiy, tashkiliy, siyosiy va boshqa shart-sharoitlar mavjudligining ijobiy yoki salbiy 
tomonlarini anglatadi».[2] Sh. Mustafakulovning ilmiy tadqiqotlarida «investitsion muhit – investitsion jarayonlar 
amalga oshadigan sharoit bo‘lib, u hududning investitsion faoliyati hamda investitsiyalarning risk darajasini 
aniqlaydigan siyosiy, iqtisodiy, huquqiy, ijtimoiy va boshqa omillar ta’sirida shakllanadi» [3] deb ta’rif berilgan.	
B. Tuxliyevning ilmiy ishlarida «qulay investitsiya muhiti investitsiyalardan samarali, manzilli va maqsadli 
foydalanish imkoniyatini yaratadi, kapital oqimi va investorlar faolligini oshirishga xizmat qilishi»1 [5] alohida 
qayd etilgan.

Xalqaro va milliy darajada investitsiyaviy muhitga berilgan ta’riflarning bir-biriga o‘xshash va umumiy jihatlari 
bo‘lishiga qaramay, ular bir-biridan ma’lum darajada farqlanadi. Ayrimlarida investitsiyaviy muhit investitsiyaviy 
salohiyat va investitsiya riskini o‘z ichiga qamrab olishi qayd etilgan. Shuni alohida qayd etish zarurki, 
yuqoridagi ta’riflar investitsiyaviy muhitning iqtisodiy-ijtimoiy mohiyatini to‘la ma’noda ifoda eta olmaydi. Berilgan 
ta’riflarda ushbu tushunchaning mohiyatidan chetlanish holatlari mavjud bo‘lib, aksariyatida investitsiyaviy 
muhit mazmuni boshqa iqtisodiy kategoriyalar bilan uyg‘unlashgan holda ochib berilgan va mazkur atamaning 
asl mohiyati nazardan chetda qolgan. Yuqorida qayd etilganlarga asosan, investitsiya muhitining mazmun-
mohiyatini ifodalovchi quyidagicha mualliflik yondashuvini berish o‘rinli: “investitsiyalar amalga oshiriladigan 
tabiiy, iqtisodiy, siyosiy, huquqiy, ijtimoiy va boshqa shart-sharoitlar majmuiga investitsiyaviy muhit deyiladi”2.

T A D Q I Q O T  M E T O D O L O G I YA S I 
Metodologik yondashuv sifatida maqolada analitik, taqqoslash, tizimli tahlil usullari qo‘llanilgan.

T A H L I L  V A  N A T I J A L A R  
Investitsiyaviy muhit, odatda, investitsiyaviy jozibadorlik va investitsiyaviy faollikning uyg‘unligi bilan 

xarakterlanadi. O‘z navbatida, sog‘lom investitsiyaviy muhitning yaratilishi, barpo etilishi investitsiyaviy 
jozibadorlik va investitsiyaviy faollikning uyg‘unlik muvozanati ta’minlanishini taqozo etadi.	Bir vaqtning o‘zida 
investitsiyaviy muhitning jozibadorligi mamlakatda olib borilayotgan investitsiya siyosati samaradorligiga 
bog‘liq bo‘ladi. Muayyan mamlakatdagi samarali investitsiya siyosati investitsiyaviy faollikni oshirish hisobiga 
iqtisodiyotning bir maromda o‘sib borishi va taraqqiy etishini ta’minlaydi. Biroq, aksariyat iqtisodchi olimlarning 
tadqiqotlarida mamlakat yoki hudud investitsiyaviy muhitini belgilovchi omil hisoblangan investitsiya siyosati 
e’tibordan chetda qolgan. Samarqand shahrida joriy yilning 3–4-aprel kunlari o‘tkazilgan “Kelajakka sarmoya 
kiritish” shiori ostida “Markaziy Osiyo – Yevropa Ittifoqi” birinchi sammitida Markaziy Osiyo davlatlari va Yevropa 
Ittifoqi o‘rtasidagi ko‘p qirrali munosabatlar va amaliy hamkorlikni rivojlantirish istiqbollari, investitsiyaviy 
hamkorlikni kengaytirish va tovar ayirboshlashni ko‘paytirish, innovatsiyalar, “yashil” energetika, tog‘-kon, 
qishloq xo‘jaligi, transport, logistika va raqamlashtirish sohalarida qo‘shma dastur va kooperatsiya loyihalarini 
ilgari surish, madaniyat, turizm, fan, ta’lim va boshqa ustuvor yo‘nalishlardagi istiqbolli masalalar ko‘rib chiqilib, 
mazkur sammitda O‘zbekiston Respublikasi Prezidenti tomonidan o‘rta va uzoq muddatli istiqbolda hamkorlikni 
oshirish uchun quyidagi ustuvor yo‘nalishlar ko‘rsatib o‘tdi:3 

Birinchi ustuvor yo‘nalish. Siyosiy muloqotlar yo‘lidagi sa’y-harakatlar va investitsiyalar, ko‘p tomonlama 
hamkorlikning huquqiy va institutsional asoslarini mustahkamlash. Ikkinchi ustuvor yo‘nalish. Iqtisodiyot va 
texnologik modernizatsiyaga investitsiyalar kiritish. Uchinchi ustuvor yo‘nalish. Strategik mineral resurslar 

1	  https://president.uz/oz/lists/view/7825 Investitsiya va eksport bo‘yicha asosiy vazifalar belgilandi
2	  Tuxliyev B.K. Investitsiyalarni moliyalashtirish mexanizmlarini takomillashtirish. Iqtisodiyot fanlari doktori (DSc) dissertatsiyasi 

avtoreferati. – Т.: «TDIU», 2017. – b. 19.    
3	  Mualliflik yondashuv

sohasida hamkorlik va investitsiyalarni chuqurlashtirish.	 To‘rtinchi ustuvor yo‘nalish. “Yashil” energetika va 
ekologik barqarorlikka investitsiyalar yo‘naltirish.	Beshinchi ustuvor yo‘nalish. Inson kapitaliga investitsiyalar, 
ta’lim va madaniy-gumanitar sohalardagi almashuvlarni kengaytirish.Qulay investitsiya muhitini yaratishning 
muhim jihatlaridan biri barqaror qonunchilik bazasi bo‘lib, u har bir salohiyatli investorning mulkiy manfaatlarini 
himoyalashi va kafolatlashi, hamda mamlakatda investitsiyalash shart-sharoitlarining tushunarli va aniq 
bo‘lishini ta’minlashi lozim.	 Mamlakatning investitsiyaviy muhitini shakllantiradigan omillar majmuini 
quyidagi 1-rasm orqali ifodalash mumkin. 

1-rasm. Investitsiyaviy muhitni shakllantiradigan omillar majmui

Ushbu omillar har qanday mamlakatga yoki hududga xorijiy investitsiyalarni jalb etish va milliy 
investitsiyalarning iqtisodiyotga safarbar qilinishida hisobga olinishi zarur.

X U L O S A  V A  T A K L I F L A R  
Mamlakatdagi investitsiyaviy muhitning barqarorligi va jozibadorligi mavjud shart-sharoitlar va davlat 

investitsiya siyosatiga mos ravishda o‘zgarib boradi, hamda mamlakat va unga tegishli hududning investitsiyaviy 
muhit holatiga baho berish, uning jozibadorligini aniqlashda quyidagi omillar inobatga olinishi zarurdir:Yalpi 
ichki mahsulot, milliy daromad, sanoat ishlab chiqarishining o‘sishi va aksincha; milliy daromad taqsimoti; 
jamg‘arma va iste’mol muvozanati; davlat mulkini xususiylashtirish; investitsiyaviy faoliyatni tartibga solish; 
investitsiya bozori.Hududdagi investitsiyaviy muhitga ta’sir etuvchi omillarni inobatga olish: iqtisodiy salohiyat; 
ishlab chiqarish va investitsiyalarni amalga oshirish uchun yer uchastkalari ajratilishi tartibi; mehnat va energiya 
resurslari; ilmiy-texnikaviy salohiyat; xo‘jalik yuritish shart-sharoitlari; tabiat va ekologik holat; moddiy ishlab 
chiqarish; tugallanmagan qurilishlar; asosiy ishlab chiqarish fondlari holati; uy-joy qurilishi.Hududdagi bozor 
muhiti, ya’ni to‘laqonli bozor infratuzilmasining rivojlanganligi, xususiylashtirishning investitsiya jarayoniga 
ta’siri, inflyatsiya darajasi, aholi va tadbirkorlarning investitsiyaviy faoliyatga jalb etilishi, raqobat muhiti holati, 
xo‘jaliklararo aloqalarning faollik darajasi, eksport salohiyati, xorijiy kapitalni jalb etish imkoniyatlari.Siyosiy 
omillar: aholining mintaqa yoki mamlakat hokimiyat organlari bilan o‘zaro munosabatlari, mintaqa rahbariyatining 
markaziy davlat rahbariyati bilan munosabatlari, ijtimoiy barqarorlik, milliy, diniy munosabatlar.Ijtimoiy va 
madaniy omillar: aholining turmush darajasi, kambag‘allik darajasi, aholining maishiy yashash sharoitlari, tibbiy 
xizmat holati, ichkilikbozlik, giyohvandlik va shunga o‘xshash salbiy odatlarning aholi o‘rtasida tarqalganlik 
darajasi, jinoyatchilik va korrupsiya, real ish haqining o‘rtacha miqdori, aholi migratsiyasining investitsiyaviy 
jarayonga ta’siri, ijtimoiy himoya, xorijlik mutaxassislar uchun yaratilgan shart-sharoitlar.Tashkiliy-huquqiy 
omillar: hokimiyatning o‘z va chet el investorlariga munosabati, hokimiyat mas’ullarining investitsiyaga doir 
qonunchilik normalariga amal qilishi; biznesni ro‘yxatga olish jarayonlari, hududning investitsiyaviy salohiyatiga 
oid ma’lumotlarni olish imkoniyati, mahalliy ma’muriyatning malaka darajasi, huquqni himoya qilish idoralari 
faoliyatining samaradorligi, tovarlar, kapital va ishchi kuchini tashish va ko‘chirish shart-sharoitlari, mahalliy 
tadbirkorlarning ishchanlik sifatlari va madaniy-ahloqiy darajasi.Moliyaviy omillar, ya’ni hudud budjetining 
daromadlari, aholi jon boshiga to‘g‘ri keluvchi hududiy yalpi ichki mahsulot hajmi, markaziy va mintaqa 
budjetlaridan moliyaviy mablag‘lar olish imkoniyatlari, chet el valyutasida kredit olish imkoniyatlari, bank krediti 
foizlari darajasi, banklararo hamkorlikning rivojlanganligi, onlayn va oflayn bank xizmatlarining rivojlanganlik 
darajasi, innovatsion bank mahsulotlari, uzoq muddatli kreditlarning umumiy kredit qo‘yilmalaridagi salmog‘i, 
aholi omonatlarining investitsiyalanishi, zarar ko‘rib ishlovchi va bankrot korxonalar salmog‘i va boshqalar.
Fikrimizcha, mamlakatdagi barqaror qonunchilik hududlarning investitsiyaviy jozibadorligini oshirishda 
hal qiluvchi rol o‘ynaydi va so‘nggi yillarda bu borada qabul qilingan qonunchilik hujjatlari O‘zbekistonning 

investitsiyaviy jozibadorligini ta’minlash yo‘lidagi dastlabki islohotlardir.	 Har bir mamlakatdagi investitsiyaviy 
muhitning jozibadorligi, birinchi navbatda, uning siyosiy barqarorligi bilan belgilanadi. Mazkur omil xorijlik 
investorlarning boshqa mamlakatga uzoq muddatli shartnomalar asosida resurslarni kiritish imkoniyatini 
beradi. Bunday muhit uzoq muddatli investitsiya rejalarini amalga oshirishda juda muhim bo‘lib, iqtisodiyotni 
modernizatsiyalashni va intensiv o‘sishni ta’minlab beradi. O‘zbekistondagi investitsiyaviy muhitning muhim 
xususiyati uning jahonda iqtisodiyoti tez sur’atlarda rivojlanayotgan, barqaror mamlakat ekanligidadir. 

